
ᖃᓄᐃᓕᕐᐱᑖ ? 2017ᒥ ᖃᐅᔨᓴᕐᓂᖅ ᖃᓄᐃᓕᕐᒪᖔᑕ ᐃᓄᐃᑦ  

 ᖃᐅᔨᓴᕐᓂᒥ ᖃᐅᔨᔭᐅᓯᒪᔪᑦ ᐊᐅᖏᕐᑕᐅᓂᒃᑯᑦ ᐋᓐᓂᐊᓯᐅᕐᑕᐅᓂᒃᑯᓗ 
ᖃᐅᔨᓴᕐᑕᐅᖃᑕᐅᔪᕕᓂᕐᓂᒃ ᑐᓴᕐᑎᓯᒍᑎᑦᓭᑦ 

 

ᑰᑦᔪᐊᖅ, ᐊᐅᒡᒍᓯ 14, 2018 - ᓄᓇᕕᒻᒥᐅᑦ ᖃᐅᔨᓴᕐᑕᐅᖃᑕᐅᓚᐅᔫᑦ ᖃᓄᐃᓕᕐᐱᑖᓕᕆᔪᓄᑦ 2017ᒥ 
ᐊᓪᓚᑖᕐᕕᑯᑦ ᑎᑭᑎᑦᓯᕕᐅᓯᒪᒻᒪᑕ ᖃᐅᔨᓴᕐᑕᐅᒍᑎᕕᓂᕐᒥᑕ ᐊᓪᓚᑕᐅᓯᒪᐅᑎᖏᓐᓂᒃ. ᑕᒪᓐᓇ 
ᑐᓴᐅᒪᑎᑦᓯᒋᐊᖕᖓᓂᐅᔪᖅ ᖃᓄᐃᓕᕐᒪᖔᑕ ᐃᓄᐃᑦ ᖃᐅᔨᓴᕐᓂᐅᓚᐅᔫᒥ ᖃᐅᔨᔭᐅᓯᒪᓕᕐᑐᓂᒃ. 
 
ᖃᐅᔨᓴᕐᑕᐅᓚᐅᔪᒻᒪᑕ 1,300 ᐅᖓᑖᓅᕐᑐᑦ ᓄᓇᕕᒻᒥᐅᑦ ᐅᑭᐅᓖᑦ 16-ᓂᒃ ᐊᖓᔪᑦᓰᓗ ᐃᓚᐅᒍᒪᓯᒪᔪᑦ 
ᖃᓄᐃᒻᒪᖔᑕ ᖃᐅᔨᓴᕐᑕᐅᓂᖓᓄᑦ ᐃᓄᐃᑦ ᐊᐅᒡᒍᓯ 19 ᐊᒻᒪᓗ ᐅᒃᑑᐱᕆ 5, 2017 ᐊᑯᓐᓂᖓᓂ, ᓄᓇᕕᒻᒥ 
ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂ. 
 
ᑐᑭᑖᕐᑕᐅᓯᒪᓚᐅᔪᒻᒪᑦ ᐱᒋᐊᕐᓂᖓᓂ ᖃᐅᔨᓴᕐᑕᐅᓂᕐᒧᑦ ᐊᖏᕐᓯᒪᔪᑦ ᐱᑎᑕᐅᒐᔭᕐᑎᓗᒋᑦ ᖃᐅᔨᓴᕐᑕᐅᒍᑎᕕᓂᕐᒥᑕ 
ᐊᓪᓚᑕᐅᓯᒪᐅᑎᖏᓐᓂᒃ ᓄᓇᓕᖏᓐᓂᓗ ᐋᓐᓂᐊᕕᐊᐲᑦ ᐱᑎᑕᐅᒐᔭᕐᒥᑎᓪᓗᒋᑦ ᑭᖑᓂᖓᒍᑦ ᖃᓄᐃᓕᕐᒪᖔᑕ 
ᖃᐅᔨᓴᕐᑕᐅᒋᐊᖃᕐᑐᖃᕐᓂᐸᑦ. ᐊᓱᐃᓛᒃ ᖃᓄᐃᒍᑎᖃᕐᑐᖃᕐᓂᐸᑦ ᖃᐅᔨᓴᕐᑕᐅᔪᕕᓂᕐᒥᒃ, ᖃᐅᔨᓴᕐᑕᐅᔪᕕᓃᑦ 
ᐋᓐᓂᐊᕕᒻᒥᑕ ᐱᓇᓱᑦᑎᖏᓐᓄᑦ ᐅᓂᒃᑳᕆᐊᕐᑐᖁᔭᐅᓯᒪᔪᑦ ᐋᓐᓂᐊᕕᐊᐱᒻᒥᓄᑦ ᐁᓕᕐᒥᒍᑎᒃ. ᖃᐅᔨᓴᐅᑎᕕᓃᑦ 
ᖃᐅᔨᒍᑎᐅᓐᓂᕈᑎᒃ ᖃᓄᕐᑑᕆᐊᕈᑎᑦᓴᓯᐊᒍᕗᑦ ᖃᓄᐃᖕᖏᓂᕐᓴᐅᒋᐊᕈᓐᓇᓂᕐᒥᒃ.     
 
ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᕕᒻᒥ ᐱᓇᓱᑦᑏᑦ ᖃᐅᔨᓴᕐᑕᐅᖃᑕᐅᓯᒪᔪᓂᒃ ᑭᖑᓂᖓᒍᑦ ᖃᓄᐃᓕᕐᒪᖔᑕ 
ᖃᐅᔨᒋᐊᕐᑕᐅᖃᑦᑕᖁᔨᕗᑦ ᑲᒪᒋᔭᐅᑦᓴᐅᑎᒋᒋᐊᖃᕐᑐᖃᕐᓂᐸᑦ, ᐅᑦᑑᑎᒋᔭᕋ ᐁᑉᐸᕇᓐᓂᑯᑦ ᐁᑦᑐᑑᑕᐅᓲᓂᒃ 
ᐁᑦᑐᑕᐅᓯᒪᔪᖃᕐᐸᑦ, ᐊᓇᕐᒥᒍᑦ ᐊᐅᑦᑕᖃᕐᑐᖃᕐᓂᐸᑦ ᐊᒻᒪᓗ ᐊᐅᖃᑦᓯᐊᑐᖃᖕᖏᓂᕐᐸᑦ.   
 
ᓱᒃᑯᓇᕐᑐᒥᒃ ᖃᐅᔨᕕᐅᔪᖃᕐᓂᐸᑦ (lead, cadmium)-ᓂᕋᕐᑕᐅᔪᓂᒃ, ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᕕᒻᒥ 
ᐱᓇᓱᑦᑏᑦ ᐱᓇᓱᖃᑎᖃᑦᓯᐊᓲᑦ ᐋᓐᓂᐊᕖᑦ ᐱᓇᓱᑦᑎᖏᓐᓂᒃ ᑭᖑᓂᖓᒍᑦ ᖃᓄᐃᓕᕐᒪᖔᑕ 
ᖃᐅᔨᒋᐊᕐᑕᐅᔪᖃᕆᐊᖃᕐᓂᐸᑦ ᓱᒃᑯᓇᕐᑐᑕᖃᓗᐊᕐᓯᒪᔪᖃᕐᐸᑦ (lead, cadmium)-ᓂᕋᕐᑕᐅᔪᓂᒃ.  
 
ᑐᑭᓯᒋᐊᑦᓯᐊᕈᒪᔪᑦ ᖃᓄᐃᓕᕐᐱᑖᓕᕆᓂᕐᒨᓕᖓᔪᓂᒃ 2017ᒥ, ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ ᑐᓴᕋᑦᓴᑕᓕᒃ ᐅᕝᕙᓘᓐᓃᑦ ᖃᓄᐃᓕᕐᐱᑖᓕᕆᔪᑦ ᑕᑯᒋᐊᕋᑦᑕᐅᓱᑎᒃ. Facebook page- 
ᓂᕋᕐᑕᐅᔪᕐᓗ. 
 
ᑐᑭᓯᒋᐊᑦᓯᐊᕋᑦᓭᑦ ᖃᓄᐃᓕᕐᐱᑖᓕᕆᔪᓂ 2017ᒥ ᖃᐅᔨᔭᐅᓯᒪᔪᓂᒃ ᑕᕐᕿᐅᓚᖓᔪᓂ ᑐᓴᕐᑎᓯᒍᑎᐅᖃᑦᑕᓚᖓᕗᑦ. 
ᖃᐅᔨᒍᑎᕕᓃᑦ ᐱᐅᓯᒋᐊᕐᑎᓯᒍᑎᑦᓴᓯᐊᒍᓚᖓᔪᑦ ᖃᓄᐃᖕᖏᓯᐊᕆᐊᖃᕐᓂᒥᒃ ᐱᒍᑦᔨᐅᑎᓂᒃ ᓄᓇᕕᒻᒥ ᐊᒻᒪᓗ 
ᓄᓇᕕᒻᒥᐅᓄᑦ ᑐᑭᓯᒋᐊᑦᓯᐊᕈᑎᐅᓗᑎᒃ ᑲᖐᓱᒋᐊᑦᓯᐊᕈᑎᐅᓗᑎᓪᓗ ᓄᓇᓕᓐᓂ ᖃᓄᒋᐊᓪᓚᖅ 
ᖃᓄᐃᖕᖏᓯᐊᕐᓂᓴᐅᑎᑦᓯᒍᑎᑦᓭᑦ ᑭᖕᖒᒪᓇᕐᒪᖔᑕ.  

 

https://nrbhss.ca/in
https://nrbhss.ca/in
https://www.facebook.com/Qanuilirpitaa/
https://www.facebook.com/Qanuilirpitaa/

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᕗᑦ ᓄᐃᑕᐅᓯᒪᔪᑦ 1978ᒥ ᔦᒥᓯ ᐯᒥ ᑯᐯᒃᓗ 
ᑕᕐᕋᖓᓂ ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᑎᒃ ᑯᐯᒻᒥᐅᓂᒃ 55 ᖁᓛᓃᑦᑐᓂᒃ ᓄᓇᓕᓐᓂᒃ ᖁᓕᓪᓗ ᓯᑕᒪᓪᓗᓂᒃ 
ᐱᕕᑦᓴᖃᕆᐊᖃᕐᓂᖏᓐᓄᑦ ᐱᒍᑦᔭᐅᒍᑎᑦᓴᓄᑦ ᐃᓗᓯᒃᑯᑦ ᐃᓅᓯᒃᑯᓗ. 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 

ᑐᑭᓯᒋᐊᕐᕕᓴᖅ:  ᕆᐊᓪ ᓯᑫ 
                      ᑐᓴᕋᑦᓴᓂᐊᕐᑎ 

819-964-2222 / 1-844-964-2244, ext. 223 
 rheal.seguin.ciussscn@ssss.gouv.qc.ca 
 Cell: 418-564-6974  
 


